
Giant Mine Senàgehɂı̨ La 
WEDÀETĮ EYITS’Ǫ SENÀDLE GHA 

WEGONDI NEK’Ǫ̀ĄGHA WEGONDI NEK’Ǫ̀Ą

GIANT MINE EDÀANÌ 
WEXÈHÒĮ̀WO WEGONDI
Sǫǫ̀mbak’è 1935 ekòt’a Sǫǫ̀mbakwe greenstone 
yı̀ı̀ akwełǫ̀ wegǫ̀t’ǫ̀. 50 xo ɂǫ̀ǫ̀ ts’ǫ̀ Giant Mine k’e 
eghàlagı̨̀dà, łǫ̀hdı̨ lemı̀ ounces sǫǫ̀mbakwe gıhchı̀ 
eyıts’ǫ Sǫǫ̀mbak’è kǫ̀ta eyıts’ǫ edzanèk’e sǫǫ̀mba 
degeètsı̨ gha sı̀ı̀ gots’aı̨̀ndı̀.
Royal Oak Mines Inc. 1990 1999 ts’ǫ̀ Giant Mine k’e 
eghàlagı̨̀nda, Hanı̀kò Sadatłoò Zaà 1999, dǫ ładı̨ wetł’a 
wheɂǫ adlà. Tatı Zaà 1999 hò, sǫǫ̀mbanàledǫ gıtł’a 
wheɂǫ̀ adlà, federal government gha gıtł’a wheɂǫ̀ àdlà. 
Sǫǫ̀mbnàledǫ Giant Mine gıts’ǫ̀ k’àowo agejà hò, ı̨ła 
akǫ ası̀ı hazhǫ whela sı̀ı xè ndè k’egedı̀ xè segı̨̀hwhǫ. 

Eyıts’ǫ sǫǫ̀mbanàledǫ akǫ ndè tsègı̨̀hwhǫ xè nàedıłı̨łè 
ndè gotł’a gehła sı̀ı gıts’ǫ̀e hòelı̨ ajà eyıts’ǫ ndè goka 
sı̀ı ası̀ı whela sı̀ı gıts’ǫ̀hòelı̨ ajà. Eyıts’ǫ akǫ ası̀ı hazhǫ 
whela sı̀ı̀ weghǫhòejı̨ neèt’à edàgele ha xè edàanı̀ 
senàgele ha gıts’ǫ̀hòelı̨ t’à edàanı̀ senàdle gha nı̨htł’è 
gehtsı̨ sı̀ı hazhǫ weyı̀ı̀ dek’ehtł’è. 

2014 Ndè Edàanı̀ Senàdle ha gedı t’à weghǫ nı̨htł’è 
hòlı̨ hò, nı̨htł’è achı̨ senàgı̨̀là, eyıts’ǫ edàanı̀ ndè 
goka segele ha dǫne dı̀ı hanı la deè k’egezhǫ gı̨lı̨ sı̀ı 
dagogehke ha, dǫne sǫlı̨ gha k’àodeè, nàowo xòedıdǫ 
yàlı̨ eyıts’ǫ kǫ̀ta dǫne nàdè dedı̨ sı̀ı edàgı̨̀wǫ gets’edı 
t’à dageèke ha. 

NDÈ WEYÌÌ NÀGEHTŁ’Ì 
EYITS’Ǫ ASÌI ŁADĮ ɁǪ̀ETŁ’Ì  
Kǫ̀ nàezhe goht’ǫch’ıı̀ eyıts’ǫ akǫ ndè k’e ts’ǫ 
ası̀ıch’ıı̀ whela, ası̀ı mǫhdaà wets’àehòejı̨ eyıts’ǫ ası̀ı 
wets’àhòejı̨-le, dı̀ı hanı ası̀ı hazhǫ eyı̀ı nèk’e wedàetı̨ 
gha sènàeɂı̨ neèt’à nàowo weghà k’è ts’ǫ̀ sènadle ha. 
Dǫne esawòdech’à eyıts’ǫ ası̀ı hazhǫ deghà seèdle 
ts’ǫ̀ ası̀ı hazhǫ deghà weghàlada ha. Ası̀ı hazhǫ 
wets’àhòejı̨ sı̀ı, nezı̨ deghà weghàlada t’à ası̨̀ ts’ǫ̀ nı̨ı̨̀zhe 
ha eyıts’ǫ adı̨ ts’ǫ̀ ɂǫ̀edè ha ts’ǫ̀ adle ha.   
Ası̀ı wets’àhòejı̨-le hanı ndèyı̀ı̀ gehtł’ı gha gehtsı̨ ha, 
sǫǫ̀mbak’è ndè k’e tanı ekı̀yeh agele ha. Dı̀ı ası̀ı 
mǫhdaà wets’àhòejı̨-le ndè weyı̀ı̀ gǫ̀ɂa yı̀ı̀ gehtł’ı ha, 
ası̀ıch’ı̀ ɂǫ̀edè eyıts’ǫ ı̨neè whaà kǫ̀got’aà wets’àhòejı̨ 
hanı sı̀ı wet’à ǫhchı̀ gehtsı̨ t’à ası̀ı k’egele ı̨lè sı̀ı hazhǫ 
ndè yı̀ı̀ gehtł’ı ha. Tıch’ı̀ senàɂı̨ k’è, tıch’ı̀ɂehtł’ètı̀, eyıts’ǫ 
filter media t’a whacho ndè yı̀ı̀ gǫ̀ɂà yı̀ı̀ gehtł’ı̀ ha. Dı̀ı 
ndè yı̀ı̀ gǫ̀ɂà wegoò hohłè ha sı̀ı, tıch’ı̀ senàɂı̨ kǫ̀ gehtsıt̨ 
gha sı̀ı, ı̨da whagots’ǫ̀ eyı ndè yı̀ı̀ gǫ̀ɂà wet’àget’ı̨ ha. 

EHTŁ’È ASĮ̀ TS’Ǫ EYITS’Ǫ 
KWE NÀK’È 
Kwe nàk’è eyıts’ǫ kwewa nechàlea lanı wet’à ndè 
yı̀ı̀ gǫ̀ɂà weyı̀ı̀ nàgehtł’ı̀ ha eyıts’ǫ ndè weyı̀ı̀ gǫ̀ɂà 
k’è wedàedzeè gha sı̀ı wet’àget’ı̨ ha. Hagele ha dı̀le 
dè, ahsı̨̀ ts’ǫ kwe nàk’è gohłı̨ sı̀ı, ndè yı̀ı̀ gǫ̀ɂà wet’aà 
dàı̨̀cha-le adle ha sı̀ı gha wet’àhòet’ı̨ ha. 
Ndè ts’ǫ kwe nàgehk’è tł’axǫǫ̀ dè, dǫne wek’e nezı̨ 
k’ede gha seèdle ha eyıts’ǫ ndè tsıı̀wı̀ch’à eyıts’ǫ tı 
weka nezı̨ k’etł’ò ha seèdle ha. 

TI WEXÒEDI
Sǫǫ̀mbak’è wek’e tı gohłı̨ sı̀ı, hazhǫ tsı̨ı̨̀wo eyıts’ǫ 
hanı̀t’ıı̀ ndè k’e nàłats’ehtł’ı̀ hadı̀ı̀. Tı wek’enàetseè kǫ̀, 
akǫ nèk’e hohłe ha sı̀ı, nàedıłı̨ whı̀le ayele t’à eyıts’ǫ 
weèɂǫ̀ ts’ǫ̀ ası̀ı mǫhdaà tsı̨ı̨̀wo sı̀ı nezı̨ wek’enàetseè ha 
eyıtł’axǫǫ̀ dè achı̨ ndè ts’ǫ̀ nàłegehtł’ı̀ ha. 
Akǫ ndè k’e tanı ekı̀yeh tı wek’enàetseè wegoò 
kǫ̀ hohłè ha, tı wek’enàetseè dè, nàedıłı̨ whı̀le ade 
ts’ǫ̀ eyıxè, tı nezı̨ ts’edǫ ha dı̀le ts’ǫ̀ senàdle ha 
eyıts’ǫ eyı̀leh nàowo sı̀ı ghà wexòedı ha wet’à ndè 
desawòdech’à gha sı̀ı wexòedı ha. Eyı̀ı tı wek’enàetseè 
kǫ̀ xo ghaà etłe ha. Tı wek’enaàtso ndè ka satsǫ̀we 
nı̨ı̨̨̀t’ıı̀ t’à Back Bay ts’ǫ̀ haı̀tł’ı ha, Ehdaàdeà gà haı̀tł’ı ha. 
Dı̀ı akǫ tı wek’enàetseè kǫ̀ wheɂǫ sı̀ı, tı wek’enàetseè 
wegoò hòlı̨ tł’axǫǫ̀ dè zǫ eyı̀ı kǫ̀ nàezhe ha. 

EHDAADEA BAKER CREEK 

Baker Creek ı̨ła adı̨ wheɂǫ sı̀ı ɂaı̨̀łı̨ ha, hanı̀kò, hǫtsaà tı 
łǫ ndè teè dàewı̀ dè gha nezı̨ dexàetł’ı̀ gha seèdle ha. 
Nàedıłı̨ hazhǫ Ehdadèa ts’ǫ teè gotł’a ts’ǫ̀ ehtł’ètı̀ gohłı̨ 
sı̀ı eyı̀ı sı̀ı segele ha.
Baker Pond ayı̀ı xo k’e tı ndè teèwı̀ dè gha tı nezı̨ 
dexàetł’ı̀ deèɂǫ̀ dekoò adle ha. Łıwe dexàedè gha sı̀ı 
adle ha, hanı̀kò, Baker Creek yı̀ı̀ achı̨ łıwe nàeshe adle 
ha nı̨dè akwełǫ̀ Canada gha łıwe k’ade eyıxè tıchodeè 
gha k’àodeè gı̨lı̨ sı̀ı eyıts’ǫ Sǫǫ̀mbak’è goot’ı̨ı̨̀ sı̀ı gıts’ǫ̀ 
gots’ede ha eyıts’ǫ dǫne mǫhdaà ładı̨ dı̀ı nàowo gıghǫ 
nànı̀dè sı̀ı xè gogende ha. 

Sǫǫ̀mbak’è wedàetı̨ eyıts’ǫ senàgedle ha wela wek’èjǫ xè edàanı̀ weghàlada 
ha, hanıt’a senàgele ha eyıts’ǫ ats’ǫ ts’ǫ̀ edàanı̀ wexòedı gha nı̨htł’è seèdle ha, 
edàanı̀ segı̨̀hwhǫ ha, eyıts’ǫ edàanı̀ deèɂǫ̀ ndè tseèwı̀ch’à wexòedı ha eyıts’ǫ 

edàanı̀ nezı̨ weghàlada ha sı̀ı wexòedı ha. Dı̀ı nı̨htł’è edàanı̀ Giant Mine wedàetı̨ 
eyıts’ǫ edàanı̀ senàgedle ha wegondı hǫ’te.

WEDÀETĮ 
EYITS’Ǫ SENÀDLE 
GHA WEGONDI NEK’Ǫ̀Ą 
 

SǪǪ̀MBAK’E EDÀANÌ 
WEGAHT’Į HA 
Kǫ̀ hazhǫ edàatłǫ whela – 85 kǫ̀ whela, 25 ts’ǫ̀ 
ası̀ıch’ıı̀ whela, 30 km ts’ǫ̀ tı̨lı nı̨ı̨̀ɂà, k’ak’ǫtł’ıı nı̨ı̨̀t’ıı 
eyıts’ǫ emǫhch’ǫ sı̀ı nı̀ı̨̀ɂà – hazhǫ wet’àhòet’ı̨-le ade 
ha, nàezhe ha eyıts’ǫ nàgeèle ha. Kǫ̀ mǫhdaà hohłè 
xè ɂàela ha sı̀ı, dı̀ı hanı̀ hǫt’e:
• Emǫhch’ǫh nàwhèt’ıı adle ha, dǫne akǫ at’ı̨ 

haàle gha eyıts’ǫ adı̨ ndè ehtǫ adle sıı̀ wemǫǫ̀ sıı̀ 
wexòedı t’à, tı wek’enàetsee k’è, asıı̀ wech’àhòejı̨-
le ası ı̀ ndè yı̀ı̀ ghetł’I ha, eyıts’ǫ adı̨seè nàedıłı̨łè ndè 
k’e whela sıı̀ ɂàela ha; 

• Wet’à ndè ehtǫ adle gha satsǫ̀mbehchı̨; 
• Sǫnàgedèkǫ̀ eyıts’ǫ akǫ dǫne eghàlagı̨̀ nda 

gıgoht’ǫ dǫne gıghàda gha kǫ̀ (NWT Mining 
Heritage Society gıtł’a whela t’à gıts’ǫ̀ k’àode ha); 

• Wet’à asıı̀ kǫ̀ta k’eèzhe, tı̨lı lanı̀, wet’à ndè gotł’a 
k’etł’ò eyıts’ǫ dashąka nı̨ ı̨̀ɂà, wet’à asıı̀ akǫ hazhǫ 
ndè k’e asıı̀ whela ts’ǫ̀ aget’ı̨ ha; 

• K’ak’ǫtł’ıı eyıts’ǫ wet’à ełèts’ǫ̀ gots’ende goht’ǫ; 
• Ndè goka tıwee nı̨ı̨̀ t’ıı xè haı̀tł’ı̀ k’è sı̀ı̀ gohłı̨ ha;
• Eghàlagı̀de gını̨htł’èkǫ̀ eyıts’ǫ ndè segı̨̀hwhǫdǫ sıı̀ 

gını̨htł’èkǫ̀ eyıts’ǫ satsǫ̀mbehchı̨ı̨̀ whela kǫ̀; 
• Ndè yı̀ı̀ asıı̀ch’ıı̀ łagehtł’ı̀ hò weghǫ hòejı̨-le; eyıts’ǫ 
• Whagots’ǫ̀ ndè gotł’a ts’ǫ̀ aget’ı̨ gha sıı̀ gıgha 

hòɂǫ ha. 

NDÈ GOTŁ’A 
Ndè gotł’a ts’ǫ̀ ndè mǫhdaà dezhı̀-le sı̀ı tıch’ıı̀ t’à weyı̀ı̀ 
nàgehtł’ı̀ ha eyıts’ǫ ası̀ı mǫhdaà ładı̨ sı̀ı t’à xè dǫne 
eyıts’ǫ tıch’àadı̀ı esawòdech’à gha sı̀ı wexòedı ha. Ndè 
hazhǫ ndè gotł’a ts’ǫ̀ weyı̀ı̀ gǫ̀ɂa hò, hazhǫ wedàedzeè 
ha, hanı̀kò, ı̨łè zǫ wedàexàı̨̀tǫ ha wet’à ndè gotł’a 
wexòedı ha whagots’ǫ̀ enexàı̨̀tǫ ha.  
 

NDÈ GOTŁ’A NÀEDIŁĮ 
WHELA EHTǪ ADLE HA 
EYITS’Ǫ B1 SÌI WEYÌGǪ̀ɁÀ 
SÌI EHTǪ ADLE HA 
Edàanıghǫ ndè gotł’a ts’ǫ̀ nàedıłı̨łè eyıts’ǫ ası̀ı mǫhdaà 
wech’àhòejı̨ ndè gotł’a whela àdla sı̀ı t’a, d̨one eyıts’ǫ 
ndè sı̀ı esawòdech’à gha ndè gotł’a ts’ǫ̀ nıı̀zha, t’à 
hot’aàłǫ̀ ndè gotł’a whela ha. Ndè yı̀ı̀ gǫǫ̀ɂà B1 weyı̀ı̀ 
nàedıłı̨łè gohł̨I t’à eyı̀ı sı̀ı eht’ǫ adle ha. 10 m wemǫǫ̀ 
ts’ǫ̀ ehtǫ adle ha wet’à ası̀ı hazhǫ akǫ whela sı̀ı -5°C 
ts’ǫ̀ edza agı̨̀hwhǫ ha. Ndè nàgòeyı̨̀ch’à ndè gotł’a 
ats’ǫ ahsı̨̀ ehtǫ nı̀ı̀ gha wexòegıhdı ha. 
 

NDÈ YÌÌ GǪ̀ɁÀ 
Eyı̀ı weèɂǫ̀ ts’ǫ̀ mǫhdaà ndè yı̀ı̀ gǫ̀ɂà sı̀ı, kwe t’à 
eyıts’ǫ sǫǫ̀mbak’è nèk’e ts’ǫ kwe ndè yı̀ı̀ gǫ̀ɂà yı̀ı̀ 
nàgehtł’I ha. Ndè hazhǫ̨ weyı̀ı̀ gǫ̀ɂà gohłı̨ sı̀ı hazhǫ 
nezı̨ wedageèdze ha, dǫne akǫ ts’ǫ̀ at’ı̨ch’à eyıts’ǫ 
ndè gotł’a ts’ǫ̀ tı dàewı̀ch’à, hanı̀ nı̨dè sǫǫ̀mbak’è k’e 
tı k’etł’o wexı̀dı ha hǫnı eyıts’ǫ ndè gotł’a ts’ǫ̀ nàedıłı̨łè 
whela sı̀ı, wexı̀dı ha hǫnı. 

TICH’IɁEHTŁ’È 
EYITS’Ǫ DEHDÀEZHÈ 
Tıch’ıɂehtł’è weyı̀ı̀ nàełı̨ gohłı̨ wet’à dǫne eyıt’sǫ ndè sı̀ı 
xıı̀dı ha dı̀le, dagechı̀ ghà hanı̀-le dè nàedıłı̨ tı weyı̀ı̀ t’à 
gıxıı̀dı ha dı̀le. 

• Tıch’ıɂehtł’è t’à ndè gotł’a weyı̀ı̀ goɂǫ̀ sı̀ı weyı̀ı̀ gehtł’ı̀ 
ha. 

• Dı̀ı tıch’ıɂehtł’è ndè gotł’a whela agele ha sı̀ı weka 
kwe nechà t’à wedàedzeè ha eyıts’ǫ tı k’etł’òch’à ası̀ı 
teè whehchı̀ adle xè tı hàetł’ı̀ gha deghàetł’ı adle ha 
wet’à tı hàetł’ı̀ t’à wek’enàetsee ha eyıts’ǫ ndè gotł’a 
ts’ǫ̀ tı akıka k’etł’òch’à seèdle ha.   

• Sazhı̨ ts’ǫhk’e tıch’ıɂehtł’è whetł’ı sı̀ı north eyıts’ǫ 
tanı ts’ǫ̀ tıch’ıɂehtł’è whetł’ı agele ha.   

• Ndèh dàezhe wek’ahòeta ha, ahsı̨̀ ı̨ła nàtso nı̀ı̀ gha 
eyıts’ǫ senàdle ha dè hadle ha.   

• Adı̨ ts’ǫ̀ tı hàetł’ı̀ eyıts’ǫ senàgehɂı̨ k’è, eyıxè ası̀ı 
mǫhdaà tsı̨ı̨̀wò dè, łàegehtł’ı̀ ha eyıts’ǫ wek’a sı̀ı 
seèdle ha.   

• Kwe sı̀ı wet’à wedàedzeè ha. 

ASÌI MǪHDAÀ SÌI TSĮĮ̀WO 
Kwe weta nàedıłı̨ gohłı̨, ehtł’è sı̀ı eyıts’ǫ teè wetł’a ehtł’è 
sı̀ı̀ weta nàedıłı̨ gohłı̨ sı̀ı Canadian Council of Ministers of 
the Environment (CCME) gınàowo ghà nàetà-le dè eyıts’ǫ 
dıhdę̀ Edzanèk’e ts’ǫ government (GNWT) ndè gha 
k’àowo gınàowo ghà nàetà-le dè, dǫne ts’ǫ̀ eyıts’ǫ ndè 
xıı̀dı ha hǫnı gı̨wǫ dè ahsı̨̀ ts’ǫ̀ tàezhe ha. Sǫǫ̀mbak’è tanı 
ekı̀yeh ndè mǫhdaà tsı̨ı̨̀wo gı̨wǫ dè, GNWT gınàowo ghà 
ndè wek’e eghàlahoda gha senàdle ha. Įdı adı̨ kǫ̀ta whela 
ı̨lè sı̀ı, adı̨ elà whela eyıts’ǫ tambaà hazhǫ GNWT gınàowo 
ghà ndè dǫne gık’e kǫ̀ gehtsı̨ ha dı̀le ts’ǫ̀ senàdle ha. 
Ndè tsı̨ı̨̀wo sı̀ı, hagehtł’ı̀ t’à adı̨ tıch’ı̀ɂehtł’è whetł’ı sı̀ı ts’ǫ̀ 
nègehtł’ı̀ ha. 

AKǪ NDÈ K’E TI K’ETŁ’Ò K’È 
Akǫ ndè ts’ǫ tı k’etł’ò, (tıch’ı̀ɂehtł’è whetł’ı ts’ǫ eyıts’ǫ 
tı̀a yàgòla sı̀ı ts’ǫ) ndè ts’ǫ̀ haı̀wı ha ts’ı̨wǫ dè, tı nezı̨ 
wek’enàetseè zǫ t’à ha. Dı̀ı hanı tı nàtsı̨ t’à wek’ahòeta 
ha, adı̨ akǫ sǫǫ̀mbak’è k’e tı whehtǫ sı̀ı ts’ǫ̀ nègehtł’ı̀ ha 
eyıts’ǫ tı ndè ts’ǫ̀ nàłegehtł’ı̀ kwe, seedle ha. 


